პროექტი

ფლორისტული დიზაინის სპეციალისტი 080380  
პროფესიული სტანდარტი 
I.სფეროს აღწერა 

ფლორისტიკა დეკორატიულ-გამოყენებითი ხელოვნების ერთ-ერთი ნაირსახეობაა და გულისხმობს ფლორისტული ნამუშევრების (თაიგულები, კომპოზიციები, პანოები, კოლაჟები და სხვ.) შექმნის ტექნოლოგიური პროცესების, მრავალფეროვანი ტექნიკური ხერხების, მასალისა და სპეციფიკური მეთოდების ერთობლიობას. აღნიშნულ ნაკეთობებს გააჩნიათ მხატვრული და ესთეტიკური ფუნქციები და მნიშვნელოვან როლს თამაშობენ ადამიანის ყოველდღიურ ცხოვრებაში. 
II. დასაქმების სფერო 

ფლორისტული დიზაინის სპეციალისტის  პროფესიული კვალიფიკაციის მფლობელს შეუძლია დასაქმდეს ფლორისტულ სალონებსა და სახელოსნოებში,  სადღესასწაულო ცენტრებში, სასტუმროებში, ოფისებში და სხვ.;  შეუძლია განახორციელოს ინდივიდუალური  საქმიანობა. 
III. საგანმანათლებლო პროგრამა და კვალიფიკაცია 
ფლორისტული დიზაინის სპეციალისტის განათლება სამ საფეხურიანია (III, IV, V). თითოეულ საფეხურზე შემუშავებულია შესაბამისი პროფესიული საგანმანათლებლო პროგრამა,კურსდამთავრებულს ენიჭება პროფესიული კვალიფიკაცია და გაიცემა პროფესიული დიპლომი.
ფლორისტული დიზაინის სპეციალისტის მესამე საფეხურის პროფესიული საგანმანათლებლო პროგრამა მოიცავს არანაკლებ 30 კრედიტს. აქედან კრედიტების მინიმუმ  40% ეთმობა პრაქტიკას. კურსდამთავრებულს ენიჭება ფლორისტული დიზაინის სპეციალისტის მესამე საფეხურის პროფესიული კვალიფიკაცია და გაიცემა შესაბამისი საფეხურის პროფესიული  დიპლომი. 

ფლორისტული დიზაინის სპეციალისტის მეოთხე საფეხურის პროფესიული საგანმანათლებლო პროგრამა მოიცავს არანაკლებ 60 კრედიტს, აქედან კრედიტების მინიმუმ  40% ეთმობა პრაქტიკას. კურსდამთავრებულს ენიჭება ფლორისტული დიზაინის სპეციალისტის  მეოთხე საფეხურის პროფესიული კვალიფიკაცია და გაიცემა შესაბამისი საფეხურის პროფესიული დიპლომი. 

ფლორისტული დიზაინის სპეციალისტის მეხუთე საფეხურის პროფესიული საგანმანათლებლო პროგრამა მოიცავს არანაკლებ 30 კრედიტს, აქედან კრედიტების მინიმუმ  40% ეთმობა პრაქტიკას. კურსდამთავრებულს ენიჭება ფლორისტული დიზაინის სპეციალისტის  მეხუთე საფეხურის პროფესიული კვალიფიკაცია და გაიცემა შესაბამისი საფეხურის პროფესიული დიპლომი.
V. ფლორისტული დიზაინის  სპეციალისტის  პროფესიულ კვალიფიკაციათა აღმწერი 
ფლორისტული დიზაინის სპეციალისტის  მესამე საფეხურის პროფესიული კვალიფიკაციის აღმწერი

	ცოდნა და გაცნობიერება 
	აქვს სფეროსათვის დამახასიათებელი ძირითადი ფაქტების, პრინციპების, პროცესების და ზოგადი კონცეფციების ცოდნა, აცნობიერებს გართულებული ამოცანების შესასრულებლად აუცილებელ ნაბიჯებს. 
	იცის: 

· ფლორისტული დიზაინის (მცენარეული მასალის ფორმის, ფერის, ფაქტურისა და  არომატის  სინთეზირების პრინციპების) საფუძვლები; 

· ფლორისტიკის სფეროსთვის დამახასიათებელი ძირითადი ტექნოლოგიური პროცესებისა და ტექნიკური ხერხების  (სპირალური, შერეული, ტეიპირებული და სხვ.)  ზოგადი კონცეფციები;

· იცნობს ფლორისტულ დიზაინში გამოყენებულ  ძირითად დეკორატიულ მცენარეებს (ფოთოლდეკორატიული, ნაყოფდეკორატიული და ლამაზად მოყვავილე მერქნიანი და ბალახოვანი მცენარეები)  მათი ეფექტურობის მიხედვით .

· იცის ალმასური ჭრის სფეროსთვის დამახასიათებელი ძირითადი ტექნოლოგიური პროცესებისა და ტექნიკური ხერხების ზოგადი კონცეფციები.
აცნობიერებს ფლორისტიკის ტექნოლოგიური პროცესების ეტაპობრივი, გართულებული ამოცანების შესასრულებლად აუცილებელ ნაბიჯებს, კერძოდ, იცნობს:
· ფლორისტიკაში გამოსაყენებელ  ძირითად (ცოცხალ და მშრალ  მცენარეულ) და დამხმარე  (ორგანულ და არაორგანულ ბაზისს - ოაზისს,  ჭურჭელს, ტექნიკურ და დეკორატიულ აქსესუარებს და სხვ.) მასალებს;

· ძირითად და დამხმარე ინსტრუმენტებს,  საჭრელ იარაღებს;

·  სამუშაოთა მოსამზადებელ ოპერაციებს - მცენარეული მასალის წინასწარ დამუშავებას  და კონდიცირებას;

· იცის სპეცხატვა  და ფერთა შეხამება;  

გაცნობიერებული აქვს შრომის უსაფრთხოების უზრუნველყოფის აუცილებლობა


	ცოდნის პრაქტიკაში გამოყენების უნარი 
	შეუძლია გამოიყენოს სფეროს სპეციფიკისათვის დამახასიათებელი უნარების ფართო სპექტრში, შეაფასოს დავალებების შესასრულებლად სხვადასხვა მიდგომა, შეარჩიოს და მიუსადაგოს სათანადო მეთოდები, ინსტრუმენტები და მასალები.
	შეუძლია:

· კომპოზიციის  სტილისა (ვეგეტატიური, დეკორატიული, ფორმა-ხაზოვანი და სხვ.) და  ფორმის (ჰორიზონტალური, ჰოგარტის ხაზი, კასკადი, ბიდერმაიერი და  სხვ.) შერჩევა და  ფერთა შეხამება; 
· სათანადო მეთოდების, მასალებისა  (მცენარეული და ტექნიკური) და ინსტრუმენტების შერჩევა; 

· სამუშაო ადგილის მომზადება;
· ძირითადი და დამხმარე ოპერაციების (მცენარეების წინასწარი დამუშავება,  კონდიცირება და სხვ.)  განხორციელება; 

· კომპოზიციის შეკვრა, მავთულით მუშაობა, დამაგრება, დაწვნა, შეფუთვა, მასალების ტრანსფორმირება. 

· შექმნილი კომპოზიციის ტექნიკური და ვიზუალური შეფასება
 

	დასკვნის უნარი
	შეუძლია განსხვავებულ სიტუაციებში წარმოქმნილი პრობლემების გადასაჭრელად ინფორმაციის ცნობილი წყაროებით სარგებლობა, მათი შეფასება და ანალიზი.
	შეუძლია :

· ფლორისტული კომპოზიციის  შესრულების პროცესში წარმოქმნილი ტექნოლოგიური პრობლემების (მაგ.,  კარკასისა და ობიექტის ზომის შეუსაბამობა, მცენარეთა არასწორი დამუშავება და სხვ.) აღმოფხვრა, დეფექტებისა და შეცდომების წარმოშობის მიზეზების დადგენა, გამოსწორება, გადაწყვეტილების მიღება. 
· აღნიშნული პრობლემის გადასაჭრელად სხვადასხვა საინფორმაციო წყაროებით სარგებლობა, შეფასება და ანალიზი


	კომუნიკაციის უნარი
	შეუძლია ზეპირი და წერილობითი კომუნიკაცია პროფესიასთან დაკავშირებულ საკითხებზე განსხვავებულ სიტუაციებში. ეფექტიანად იყენებს პროფესიულ საქმიანობასთან დაკავშირებულ საინფორმაციო და საკომუნიკაციო ტექნოლოგიებს, შეუძლია უცხო ენის პრაქტიკული გამოყენება.
	შეუძლია:

· ზეპირი და წერილობითი კომუნიკაცია ფლორისტული დიზაინის საკითხებზე;
· საკომუნიკაციო ტექნოლოგიების ეფექტურად გამოყენება ფლორისტიკასთან დაკავშირებული ინფორმაციის მოსაძიებლად; 

·  მოსამზადებელი ესკიზებისა და ცალკეული ელემენტების  ვიზუალური გამოსახულებების შექმნა  და პრეზენტაცია აუდიტორიის წინაშე
იცნობს პროფესიულ ტერმინებს და იყენებს მათ უცხოურ ენაზე არსებული ინფორმაციის მოსაპოვებლად



	სწავლის უნარი
	შეუძლია წინასწარ განსაზღვრული ამოცანების ფარგლებში საკუთარ სწავლაზე პასუხისმგებლობის აღება.
	შეუძლია კონკრეტული ამოცანის შესასრულებლად განსაზღვროს პროფესიული სწავლების გარკვეული მიმართულებები (მაგ., ტექნიკური ხერხები  და არანჟირების მეთოდები) და საკუთარი ინიციატივით გაიღრმავოს ცოდნა



	ღირებულებები
	განსხვავებულ სიტუაციებში მოქმედებს პროფესიული საქმიანობისათვის დამახა-სიათებელი ღირებულებების შესაბამისად.
	იცავს პროფესიული ეთიკის ნორმებს და უსაფრთხოების წესებს. აქვს პასუხისმგებლობის გრძნობა სამუშაო პროცესისადმი. შეუძლია სამუშაო დროის  სწორად  განკარგვა
  


ფლორისტული დიზაინის სპეციალისტის   მეოთხე საფეხურის პროფესიული კვალიფიკაციის აღმწერი

	ცოდნა და გაცნობიერება 
	აქვს სფეროს ფაქტობრივ გარემოებებსა და თეორიულ საფუძველზე დამყარებული  ცოდნა. აცნობიერებს პრობლემების გადაჭრის ზოგად შესაძლებლობებს.
	იცის: 

· ფლორისტული დიზაინი და არანჟირება (ფორმის, ფერის, ფაქტურის, არომატის მიხედვით);

· ფლორისტული კომპოზიციები კატეგორიების (განლაგების, სტილის, პროპორციების და ნამუშევართა ფორმების) მიხედვით;

· იცის სპეცხატვა  და ფერთა შეხამება. 

იცნობს:

· ფლორისტიკულ დიზაინში გამოყენებულ  დეკორატიულ მცენარეთა  (მერქნიან და ბალახოვან, ფოთოლ და ნაყოფდეკორატიულ, ეგზოტიკურ ) ფართო ასორტიმენტს და მათ ფენოლოგიურ მახასიათებლებს; 

· ფლორისტიკის ტექნოლოგიურ პროცესებს (მცენარეთა შერჩევა, წინასწარი მექანიკური და თერმული დამუშავება,  კონდიცირება; მომავალი ნაკეთობის ფორმის, ზომისა და პროპორციების განსაზღვრა  და სხვ.);  

· ფლორისტიკაში გამოსაყენებელ ძირითად და დამხმარე  მასალებს (პიაფლორი, სამაგრები, მავთული, რაფია, ბოჭკოები  და სხვ.) და ინსტრუმენტებს. მხატვრულად შესასრულებელი სამუშაოების მოსამზადებელ ოპერაციებს და მათი შექმნის ტექნიკას. 

გაცნობიერებული აქვს შრომის უსაფრთხოების ნორმების მკაცრად დაცვის აუცილებლობა 



	ცოდნის პრაქტიკაში გამოყენების უნარი 
	შეუძლია  სამუშაოს დაგეგმვისა და შესრულების პროცესში  გამოიყენოს სანდო ინფორმაციის წყაროები. შეიმუშავოს სტრატრგია  წამოჭრილი სპეციფიკური ამოცანის გადასაჭრელად  და შეაფასოს  მიღებული შედეგები შესრულებული სამუშაოს  გაუმჯობესების მიზნით.
	შეუძლია: 
· ფლორისტული დიზაინის ძირითადი ტექნოლოგიური პრინციპებისა და ოპტიმალური მეთოდების გამოყენებით ესთეტიკური და ხარისხიანი კომპოზიციის  შესრულება; 

· სამუშაოს დაგეგმვისა და კომპოზიციის შესრულების პროცესში, საჭირო ინფორმაციის წყაროების გამოყენება, სტრატეგიის შემუშავება;
· მუშაობის პროცესში წამოქმნილი  პრობლემების  გადაჭრა  და მიღებული შედეგების შეაფასება  სამუშაოს გაუმჯობესების მიზნით. კერძოდ, შეუძლია დამოუკიდებლად  შეიმუშავოს სტილი, შეარჩიოს საჭირო ძირითადი და დამხმარე მასალები, განსაზღვროს კომპოზიციის შექმნის ტექნოლოგიური თანმიმდევრობა; 
· შექმნილი კომპოზიციის შეფასება  და ხარისხის გაუმჯობესებაზე ზრუნვა;
· მცირე ბიზნესის წარმოება


	დასკვნის უნარი
	შეუძლია სპეციფიკური პრობლემების  გადასაწყვეტად შესაბამისი  მიდგომის შემუშავება, ალტერნატიული შესაძლებლობების განხილვა და ანალიზი. 
	შეუძლია:

· ფლორისტიკულ კომპოზიცითა შექმნის პროცესში  სპეციფიკური პრობლემების გააზრება და მათ გადასაწყვეტად შესაბამისი მხატვრული, ტექნიკური და ტექნოლოგიური  მიდგომების განხილვა, შერჩევა და მიღებული შედეგის ანალიზი;
· მცენარეული მასალებით  მუშაობის დროს გარკვეული სპეციფიკური შეუსაბამობის (ფერისა და ფაქტურის შეუსაბამობა, პროპორციის დარღვევა და სხვ.)  აღმოჩენის შემთხვევაში ალტერნატიული შესაძლებლობების განხილვა და ანალიზი; 
· საკუთარი საქმიანობის დაგეგმვა


	კომუნიკაციის უნარი
	შეუძლია ზეპირი და წერილობითი კომუნიკაცია პროფესიასთან დაკავშირებულ საკითხებზე ცვალებად სიტუაციებში შეუძლია დამოუკიდებლად აითვისოს ახალი საინფორმაციო და საკომუნიკაციო ტექნოლოგიები. შეუძლია უცხოურ ენაზე მიღებულ პროფესიასთან დაკავშირებული ინფორმაციის დამუშავება.
	შეუძლია:

· კოლეგებთან და  დაინტერესებულ პირებთან ფლორისტული სამუშაოს შესახებ დასაბუთებული ანალიზი; ზეპირი და წერილობითი კომუნიკაცია; 

· შესაბამისი ვიზუალური მასალის წარდგენა; 

· საჭიროების შემთხვევაში  ახალი საინფორმაციო და საკომუნიკაციო ტექნოლოგიების  დამოუკიდებლად ათვისება 
ფლობს პროფესიულ ტერმინოლოგიას და შეუძლია მშობლიურ და უცხოურ  ენაზე პროფესიასთან დაკავშირებული ინფორმაციის დამუშავება და გამოყენება


	სწავლის უნარი
	შეუძლია საკუთარი სწავლის მიმართულებების დამოუკიდებლად განსაზღვრა, განჭვრეტა, თუმცა ნაწილობრივ ცვალებად ვითარებაში. 


	შეუძლია   ფლორისტულ კომპოზიციათა შესრულებისას ახალი მეთოდებისა და საშუალებების დამოუკიდებლად მოძიება,  მათი შესწავლა და პრაქტიკაში გამოყენება დასმული ამოცანის უკეთ გადაჭრის მიზნით. აქვს გარემოს მზარდი მოთხოვნების  შესაბამისად პროფესიული განვითარების უნარი


	ღირებულებები
	პასუხისმგებლობით ეკიდება პროფესიული საქმიანობისათვის დამახასიათებელ ღირებულებებს და ცვალებად სიტუაციებში მოქმედებს მათ შესაბამისად. 


	აქვს უნარი პასუხისმგებლობით მოეკიდოს პროფესიული საქმიანობისათვის დამახასიათებელ ნორმებს. იცავს მუშაობის უსაფრთხოების, მასალებისა და ინსტრუმენტების მოხმარების წესებს და ნებისმიერ სიტუაციაში მოქმედებს მათ შესაბამისად. 




ფლორისტული დიზაინის სპეციალისტის    მეხუთე საფეხურის პროფესიული კვალიფიკაციის აღმწერი

	ცოდნა და გაცნობიერება 
	აქვს პროფესიულ საქმიანობასთან დაკავშირებული მრავალმხრივი და/ან სპეციალიზებული თეორიული პრაქტიკული ცოდნა, აცნობიერებს პროფესიული საქმიანობის შესაძლებლობებს (საზღვრებს). 


	აქვს  კლასიკური და თანამედროვე ფლორისტულ კომპოზიციათა შექმნის ტექნოლოგიურ პროცესებთან დაკავშირებული მრავალმხრივი თეორიული და პრაქტიკული ცოდნა. 
იცის:

· სხვადასხვა სირთულის პროექტების, როგორც ერთი ცალკეული მხატვრული კომპოზიციის შექმნა, ისე ინტერიერის   ფიტოდიზაინერული გადაწყვეტის შემუშავება  კონკრეტული თემატიკის (სადღესასწაულო, კორპორატიული, რიტუალური და სხვ.) მიხედვით. 
·   სამუშაო პროცესის სწორად დაგეგმვა და წარმართვა;
· ფლორისტული არანჟირებისა და კომპონირების თანამედროვე პრინციპები


	ცოდნის პრაქტიკაში გამოყენების უნარი 
	შეუძლია შემეცნებითი და პრაქტიკული უნარების ფართო სპექტრის გამოყენება აბსტრაქტული პრობლემების შემოქმედებითად გადასაწყვეტად. 


	შეუძლია: 
· გრაფიკული საპროექტო და მუშა ესკიზების შექმნა;
· ფლორისტული მასალისა და დეკორატიული აქსესუარების   ერთმანეთთან მხატვრულად შეხამება;
· განსაზღვრულ გარემოში  ფლორისტული კომპოზიციების თანამედროვე ფუნქციონალური სტილიზირება (მაგ., რუსტიკალური, პანო, მოდერნი და სხვ.); 

· დაბალი კვალიფიკაციის მქონე სპეციალისტების ხელმძღვანელობა; 
· სამუშაოს დაგეგმვა; 
· შესრულებული ფლორისტული კომპოზიციის მხატვრული და ტექნიკური მხარეების შეფასება და ხარისხის კონტროლი;

· აღმოჩენილი  წუნისა და დეფექტის აღმოფხვრა;

· სამუშაო დროის განკარგვა;

· ბიზნეს-გეგმის შედგენა;

აქვს დამოუკიდებელი გადაწყვეტილების მიღებისა და  

სწავლის გადაცემის უნარი


	დასკვნის უნარი
	შეუძლია კარგად განსაზღვრული პრობლემების ამოცნობა, მათი გადაჭრისათვის სათანადო მონაცემების იდენტიფიცირება და ანალიზი სტანდარტული მეთოდების გამოყენებით, ასევე დასაბუთებული დასკვნების გაკეთება. 


	შეუძლია ფლორისტიკასთან დაკავშირებული ყველა მხატვრული და ტექნიკური პრობლემის (მაგ., კოლორისტიკისა  და ფორმის პრინციპების შეუსაბამობის) ამოცნობა როგორც proeqtის დამუშავების, ისე  mcenareul მასალაში განხორციელების დროს. 
შეუძლია მათ გადასაჭრელად ალტერნატიული შესაძლებლობების განხილვა და მიღებული შედეგის ანალიზი; ფლორისტული კომპოზიციის მხატვრული და ტექნიკური ხარვეზების ეფექტურად აღმოფხვრა, შესაბამისი ტექნიკური და ტექნოლოგიური საშუალებებით და დასაბუთებული დასკვნების წარმოდგენა

	კომუნიკაციის უნარი
	შეუძლია იდეებისა და ინფორმაციის სტრუქტურირებულად და თანმიმდევრულად გადაცემა სპეციალისტების და არასპეციალისტებისათვის ხარისხობრივი და რაოდენობრივი ინფორმაციის გამოყენებით. 

იყენებს თანამედროვე საინფორმაციო და საკომუნიკაციო ტექნოლოგიებს, შეუძლია 

უცხოურ ენაზე პროფესიასთან დაკავშირებული ინფორმაციის გადაცემა და ანგარიშის წარდგენა. 


	შეუძლია:

· პროფესიასთან და კონკრეტულ სამუშაოსთან დაკავშირებული ინფორმაციის, შემოქმედებითი იდეებისა და  მეთოდების სრულყოფილად და თანმიმდევრულად გადაცემა სპეციალისტებისა და არასპეციალისტებისათვის სხვადასხვა სახის საინფორმაციო ტექნოლოგიების  გამოყენებით;  

· საჭირო სპეციფიური ინფორმაციის მოძიება თანამედროვე ციფრული ტექნოლოგიების გამოყენებით; 

· შეუძლია სხვადასხვა თემატიკის (სადღესასწაულო, კორპორატიული) ფლორისტული დიზაინის პროექტის მომზადება-პრეზენტაცია  და ანგარიშის წარდგენა მშობლიურ და უცხო ენაზე 



	სწავლის უნარი
	შეუძლია საკუთარი სწავლის მიმართულებების განსაზღვრა ცვალებად და გაუთვალისწინებელ ვითარებაში. 


	შეუძლია:

· მიღებული ცოდნისა და კვალიფიკაციის საფუძველზე განსაზღვროს პრაქტიკული საქმიანობის სტრატეგია და დასაქმების პერსპექტივები განსხვავებულ ვითარებებში;
· ცოდნის გაღრმავება  და ტექნიკური უნარების გამომუშავება ინდივიდუალური შემოქმედებითი  სამუშაოების განხორციელების მეშვეობით


	ღირებულებები
	აფასებს თავისი და სხვების დამოკიდებულებას პროფესიული საქმიანობისათვის დამახასიათებელი ღირებულებებისადმი და უზიარებს სხვებს. 


	აფასებს პროფესიულ ღირებულებებს და შეუძლია ამ დამოკიდებულების სხვებისთვის გაზიარება. გაცნობიერებული აქვს საკუთარი პროფესიის ესთეტიკური როლი თანამედროვე ყოფაში, აფასებს მას და თავისი საქმიანობით პოპულარიზაციას უწევს ამ დარგს. გაცნობიერებული აქვს თავისი პროფესიის პერსპექტიულობა და აქტუალობა. ფლორისტიკის სპეციფიკიდან გამომდინარე, მაქსიმალურად ცდილობს ეკოლოგიურად სუფთა მასალებისა და აქსესუარების გამოყენებას



